
Fundur haldinn í héraðsráði miðvikudaginn 18. febrúar 2003 kl. 10:00  á skrifstofu héraðsnefndar að Þverbratu 1 á Blönduósi. Mætt voru: Ágúst Þór Bragason, Jóhann Guðmundsson, Magnús B. Jónsson og Bryndís Björk Guðjónsdóttir.

Oddviti, Ágúst Þór Bragason, settui fundinn og stjórnaði honum.

1. Næsti héraðsnefndarfundur

Ákveðið var að boða til næsta héraðsnefndarfundar miðvikudaginn 12. mars 2003 kl. 16:00. Framkvæmdastjóra falið að finna heppilegan fundarstað.

Samþykkt var að stefna að eftirfarandi dagskrá:

1.
Tillaga búfjáreftirlitsnefndar um framkvæmd búfjáreftirlits í Austur Húnavatnssýslu

2. Tillaga nefndar um málefni tónlistarskólans um rekstur Tónlistarskólana Austur Húnvetninga

3. Ferða- og markaðsmiðstöð A-Hún / Iðnþróunarfélag norðurlands vestra – breyting á rekstri

4. Fyrirlestur – framkvæmdastjóra og oddvita falið að kanna möguleika að fá fyrirlesara um möguleika á uppbyggingu iðnaðar í Austur Húnavatnssýslu

5. Kvennaskólinn á Blönduósi

6. Önnur mál

7. Kvennaskólinn á Blönduósi

Á fundi héraðsráðs, framkvæmdastjóra og fjárlaganefndar alþingis óskaði héraðsráð m.a. eftir því að veitt yrði a.m.k. 5 milljónum á fjárlögum næsta árs til þess að láta gera úttekt á ástandi Kvennaskólans á Blönduósi og undirbúa nauðsynlegt viðhald. Héraðsráð óskaði jafnframt eftir því að veitt yrði heimild á fjárlögum til að selja húseignirnar að Árbraut 33 

og 35 og að fjármununum verði ráðstafað til viðhalds á Kvennaskólanum á Blönduósi. Ekki varð orðið við beiðni héraðsráðs.

Framkvæmdastjóri lagði fram bréf Brunavarna A-Húnavatnssýslu dags. 18. nóvember 2002 varðandi brunavarnir í Kvennaskólanum. Þar kemur fram að brunavarnir hússins séu ekki nægjanlegar að mati slökkviliðsstjóra og þess m.a. krafist að rafmagn sé yfirfarið og því komið í viðunandi ástand.

Framkvæmdastjóri skýrði frá því að Hermann Jóhannsson hjá menntamálaráðuneytinu hafi haft samband til að ræða ástand kvennaskólahússins. Hann óskar eftir því að sveitarfélögin taki afstöðu til þess hvað þau vilja varðandi framtíð hússins. 

Samþykkt að taka málið upp á næsta héraðsnefndarfundi.

8. Ferða- og markaðsmiðstöð Austur Húnavatnssýslu / Iðnþróunarfélag Norðurlands vestra

Lögð fram eftirfarandi yfirlýsing frá Ferða- og markaðsmiðstöð Austur Húnavatnssýslu varðandi greiðsur frá héraðsnefnd:

“Stjórn FEMA samþykkir að fyrirhugaðar greiðslur frá Héraðsnefnd til félagsins fyrir árið 2003, að upphæð kr. 1.800.000, renni til Iðnþrónarfélags Norðurlands vestra þar sem fjárhæðinni verður varið til ferðamála.”

Héraðsráð samþykkti að greiða umræddan styrk til Invest.

9. Önnur mál

Engin.

Fleira ekki gert fundi slitið kl. 11:30

